
Sissal Kampmann 
nýggjur leiðari í 
Føroyingahúsinum

– Visjónin hjá mær er 
bjóða fram eitt hús, sum  
skal vera opið fyri øll.

Tað sigur Sissal Kamp­
mann, spurd hvørja hug­
san hon hevur, og um 
broytingar verða, nú hon 
tekur við sum stjóri í Før­
oyahúsinum á Vesterbro­
gade 17 í Keypmannahavn 
eftir Hans Petur í Brekku­
num, sum hevur verið 
stjóri seianstu 12 árini.

22 umsóknir vóru til 
starvið um at gerast leiðari 
í Føroyahúsinum, og sam­
bært Martini Karbech 
Mouritsen, formanni í 
stýrinum fyri Føroyahúsið, 
so vóru umsóknirnar frá 
bæði føroyingum og døn­
um. 

– Sissal Kampmann tek­
ur við starvinum 1. august 
2019. Fyrstu tveir mánaðir­
nar av starvstíðini fer hon 
at arbeiða saman við frá­
farandi leiðara, Hans Petur 
í Brekkunum, sum hevur 
røkt starvið í 12 ár, sigur 
starvsnevndin fyri Føroya­
húsið í fráboðanini.

Sissal Kampmann er út­
búgvin cand.mag. í Norð­
urlendskum Bókmentum 
og máli av lærda háskúla­
num í Keypmannahavn. 

Hon hevur verið virkin 
á føroyska mentanarpalli­
num í mong ár. Vit kenna 
Sissal Kampmann frá m.a. 
mentanarsendingum í 

Kringvarp Før­
oya, eisini hevur 
hon rikið eina ment­
anar- og tónleikøa­
café í Vestmanna, og 
júst hetta vikuskiftið 
f y r i s k i p a r  h o n 
skránna í fjósinum 
á G! Festivalinum. 

– Vit eru sera fegin 
um at hava sett Sissal 
Kampmann í starv 
sum leiðari í Føroya­
húsinum. Hon hevur 
neyðugu førleikarnar, sum 
Føroyahúsið hevur brúk 
fyri, sigur Martin Karbech 
Mouritsen, formaður í 
starvsnevndini fyri Føroy­
ahúsið.

Við Miðlahúsið sigur 
Sissal Kampmann, at hon 
fer at leggja sera stóran 
dent á, at Føroyahúsið ikki 
verður eitt afturlatið hús.

– Sjálvandi er hetta eitt 
føroyahús, men tað er av 
alstórum týdnining, at 
hetta verður eitt víðopið 
hús fyri øllum, sum vilja 
hoyra meira um føroyska 
mentan og eisini fyri teim­
um, sum vilja fara í sam­
starv og samspæl við før­
oysku mentanina, um tað 
so er tann danska mentan­
in ella tann grønlendska, 
íslendska ella onkur heilt 
onnur mentan, so haldi eg, 
at tað er av týdning, at vit 
lata hurðar upp, og at vit 
fara í samspæl.

Sissal Kampmann vísir 
á, at Hans Petur í Brekku­
num hevur arbeitt í 12 ár í 
einum húsi, sum trongdi 
álvarsliga til ábøtur, og tað 
vita øll, sum hava vitjað 
húsið, sigur hon.

– Men nú stendur húsið  
spildurnýtt við nýggjum 
køki, nýgg jum gólvum, 
nýggjari ljósseting, nýggj­
um anleggi – og ja, har er 
alt nýtt. Hann hevur gjørt 
eitt megnar arbeiði, og nú 
er lagamanni at taka við 
eftir hann, sigur Sissal 
Kampmann.

Tað hava verið avbjóð­
ingar við hølisviðurskiftini 
í mun til ljós til framsýn­
ingar og framførslur, 
omentað er alt 100 prosent 
í ordan nú, so nú er líka til 
at fara í gongd við alt møg­
uligt spennandi, sigur Siss­
al Kampmann.

MIÐFLOKKINUM  
ER TILREIÐAR

Komandi samgonga má fáa føroyska samfelagið aftur á beint. Á 
nógvum økjum er samfelagið á skeivari kós eftir 4 ár við ósemjum, 
kegli og tilvildarligum politiskum meirilutum, har samgongan hevur 
keypt og selt til hægstbjóðandi.

BÍÐITÍÐIRNAR Í SJÚKRAHÚSVERKINUM SKULU 

BURTUR!
Bíðitíðirnar í sjúkrahúsverkinum mugu burtur. Tey, sum hava tørv á 
bráðneyðugari viðgerð, skulu fáa hana í bræði. Tað er ómenniskjaligt 
og óverdugt at lata fólk við hóttandi sjúkum bíða eftir viðgerð í 
óvissu í vikur og mánaðir. 

BÍÐITÍÐIRNAR Í FISKIVINNUNU SKULU BURTUR!
Fiskivinnan, øll sum hon er, hevur í áravís bíðað eftir skipaðum 
kørmum. Og síðani nýggja lógin um fyrisiting av sjófeingi endiliga sá 
dagsins ljós, hevur vinnan framvegis skula bíðað. 
Bíðað eftir kunngerðum og ásetingum frá landsstýrismanninum.
Bíðað eftir svari frá landsstýrismanninum upp á umsóknir.
Bíðað eftir reglum um uppboðssølur. Og bíðað eftir útsettum 
uppboðssølum.
Bíðað eftir menningarkvotum. Og bíðað eftir frágreiðingum frá 
landsstýrismanninum.
Og nú bíðar útróðrarflotin eftir meiri døgum.

BÍÐITÍÐIRNAR EFTIR BÚSTØÐUM SKULU BURTUR!
Fleiri og fleiri ungar familjur við børnum bíða eftir bústaði. 
Bústaðarpolitikkurin hjá samgonguni nøktar als ikki tørvin á 
bústøðum. Miðflokkurin hevur bestu loysnina til bústaðarneyðina: 
Ein almennur bústaðarbanki, sum tekur uttasta partin av lánunum, 
sum bankarnir ikki vilja taka. Almenni bústaðarbankin vildi aftur 
gjørt tað møguligt at bygt kring landið alt. Og harvið hevði trýstið 
farið av bústaðarmarknaðinum. Og harvið hevði ótálmaði vøksturin í 
bústaðarprísum steðgað. Tá útboðið møtir eftirspurninginum, steðgar 
prísvøksturin. Men hetta tænir ikki bankunum, sum jú skulu liva av 
høgum bústaðarlánum í høvuðsstaðnum.

BÍÐITÍÐIRNAR EFTIR BÚSTØÐUM TIL FØRLEIKASKERD 
SKULU BURTUR!
Komandi samgonga má beinanvegin fara undir at byggja bústaðir 
til fólk við skerdum førleika. Bráðtørvurin er omanfyri 200 bústaðir. 
Tað hevur hann verið seinastu 4 árini, meðan samgongan hevur sitið. 
Tó hevur samgongan ikki bygt ein einasta nýggjan bústað. Tá tey, 
sum hava fingið kjansin at stjórna, ikki hava megnað uppgávuna, er 
neyðugt at lata onnur koma framat. Miðflokkurin skeyt upp at fara 
undir bygging til fólk við serligum tørvi beinanvegin, men samgongan 
segði nei. 

Og nú bíðar Føroya fólk eftir vali og nýggjari samgongu.
MIÐFLOKKURIN ER TILREIÐAR 
AT RÆTTA SKEIVU KÓSINA.

Ein samd starvsnevnd hevur 
gjørt av at seta Sissal Kamp­
mann sum nýggjan leiðara 
í Føroyahúsinum í Keyp­
mannahavn

Martin Karbech Mouritsen, formaður í stýrinum fyri Føroyingahúsið í Keypmannahavn og 
fráfarandi leiðarin í húsinum, Hans Petur í Brekkunum

Nýggi leiðarin í Føroyinga­
húsinum í Keypmannahavn, 

Sissal Kampmann


